
				এই পাতাটির মুদ্রণ সংশোধন করা প্রয়োজন। 
हडी कधिक
পেরিত্রীস-যুগ -
ত্ৰিশ বৎসরের জন্য সন্ধি স্থাপিত হইলেও উহা পািনর বৎসরের অধিক স্থায়ী হয় নাই। কিন্তু এই শান্তির কালে আখীনীয় সাম্রাজ্য সৌভাগ্যের চরম শিখরে আরোহণ করিয়াছিল। যে মহামনাঃ রাষ্ট্রনীতিবিৎ এই সময়ে আথেন্সের কর্ণধার ছিলেন, তাহার নামানুসারে গ্রীক ইতিহাসের এই উজ্জ্বলতম যাম পেরিত্নীস-যুগ বলিয়া আখ্যাত হইয়া থাকে। আমরা এই যুগের অপরিস্ফুট আভাস দিতে প্ৰয়াস পাইব।
y CPfar
পেরিকীস নাবধ্যক্ষ ক্ষান্বিপসের পুত্র ছিলেন। ইনি সামরিক বিদ্যা অর্জন করিয়া দুই জন গুরুর নিকট উৎকৃষ্ট মানসিক শিক্ষা প্ৰাপ্ত হন; এক আথেন্সের সঙ্গীতাচাৰ্য্য ডামোন (Damon), দ্বিতীয় সুবিখ্যাত দার্শনিক ক্লাজমেনাই-বাসী আনাক্ষাগারাস। শেষোক্ত আচাৰ্য্যের সাহচর্ঘ্যের প্রভাবে ইনি দেশপ্ৰচলিত কুসংস্কার হইতে মুক্তি লাভ করেন। পেৱিত্ৰীস প্রাঞ্জল ও হৃদয়গ্ৰাহী বক্তৃতাশক্তির অধিকারী ছিলেন ; ভাব-ও- ভাষাসম্পদে তাহার সমকক্ষ জগতে অধিক দৃষ্ট হয় নাই; লোকে বলিত, যে তঁহার রসনায় বঞ্জ ও বিদ্যুৎ লীলা করে। অনন্যসুলভ বাগিতা না থাকিলে ইনি ত্ৰিশবৎসর কাল আখীনীয় গণতন্ত্রের পরিাচালকের পদে প্রতিষ্ঠিত থাকিতে পারিতেন না। কিন্তু শুধু বাগিতাই ইহার একমাত্র কারণ নহে। ইনি অর্থািপপাসার অতীত ছিলেন। ইহাতে সাধুতা ও বাকপটুতার অপূৰ্ব্ব মিলন ঘটিয়াছিল বলিয়াই আখীনীয়েরা নতশিরাঃ হইয়া ইহার মন্ত্রণা মানিয়া চলিত। পেরিক্লাস লোকের সহিত বড় মিশিতেন না ; বিনা প্ৰয়োজনে প্ৰায় গৃহের বাহিরে যাইতেন না ; পানভোজনের আমোদ প্রমোদ বর্জন করিতেন ; গাৰ্হস্থ্য ব্যাপারে অতি মিতব্যয়ী ছিলেন ; সর্বত্র সযত্নে গাভীৰ্য রক্ষা করিয়া চলিতেন ;

				 এই পাতা শেষ সম্পাদিত হয়েছে ০৫:৪৬টার সময়, ১৮ আগস্ট ২০১৭ তারিখে।

